
✍️ ಶಾಂತಾರಾಮ ವಿ ಶೆಟ್ಟಿ

ಉರಿಪಂದೆ ಸೋಪಾವೆ!
ಒಂಜಿ ಊರುಡು ಒರಿ ಬಾರಿ ಬಿರ್ಸೆ ನಾದಸ್ವರ ವಾದ್ಯ
ಉರಿಪುನಾಯೆ ಇತ್ತೆಗೆ. ಆಯನ ಎದುರುರಾದ್ ಉರಿಪುನಕುಲು
ಸುತ್ತ ಮುತ್ತದ ಊರುಡು ಏರ್ಲಾ ಇತ್ತಿಜೆರ್, ಅಂಚ ಆಯಗ್
ಅವು ಮಂಡೆಗ್ ಅಡರ್ದ್ ಪೋದಿತ್ತ್ಂಡ್ಗೆ.
ಆಯೆ ಒರ ರಾಜನಡೆಗ್ ಪೋದು ಏಳೂರುಡು ಎನ್ನ ಎದುರು
ವಾದ್ಯ ಉರಿತ್ತ್ ದ್ ಗೆಂದುನಕುಲು ಇತ್ತ್ಂಡ ಬರಡ್ ಪಂಡ್ದ್ ಪಂತ
ಕೊರ್ಪೆ.
ಏರ್ಲಾ ಎದುರು ಬರ್ಪುಜೆರ್. ಅಪಗ ಒಂಜಿ ಎಲ್ಯ ಆಣ್ ಮಗೆ
ಬತ್ತ್ ದ್ ಪನ್ಪೆಗೆ. 
ಯಾನ್ ಮೆರೆನ್ ವಾದ್ಯ ಉರಿಪಂದನೆ ಸೋಪಾವೆ!.
ಪಂತೊಗು ತಯಾರ್ ಮಲ್ಪುಲೆ ಪನ್ಪೆ.
ಪಂತ ತಯಾರಾಪುಂಡು. ಉಡುಗೆ ಖಾಲಿ ಕೈಯ್ಟ್ ಬರ್ಪೆ.
ವಾದ್ಯದಾಯೆ ಬಾರಿ ಸೋಕುಡು ವಾದ್ಯ ಉರಿಪೆರೆ ಸುರು ಮಲ್ಪುವೆ.
ಜನೊಕುಲು ಆಯನ ವಾದ್ಯೊಗು ಉಚ್ಚುದಲೆಕ್ಕ ಮಂಡೆ
ಆಡವೆರ್.
ಅಪಗ ಎಲ್ಯ ಉಡುಗೆ ಕಿಸೆಟ್ದ್ ಒಂಜಾತ್ ಪುಣ್ಕೆದ ಪುಳಿ ದೆತ್ತ್ ದ್
ಐತ್ತ ಓಡು ಲಕ್ಕಾದ್ ಆಯಗ್ ತೋಜಾದ್ ತಿನ್ಯರೆ ಸುರು ಮಲ್ಪುವೆ.
ಬಾಯಿಡ್ ಉಬ್ಬಿ ನೀರ್ ಅರಿಪಾವೊಂದು ಆಯನ ಕೈತಲ್
ಪೋದು ಪುಳಿ ತಿನ್ಪೆ. 
ಉಂದೆನ್ ತೂದು ವಾದ್ಯದಾಯನ ಬಾಯಿಡ್ ಜೊಲ್ಲೆ ಅರಿಯೆರೆ
ಸುರುವಾಪುಂಡು. ಅವು ಆಯನ ಪೀಪಿದುಲಾಯಿ ಮಾತಾ
ದಿಂಜಿದ್ ವಾದ್ಯ ಸವುದಲಕ್ಕಾವೆರೆ ಕೇನುಜಿ. 



ವಾದ್ಯದಾಯೆ ಎನಡ ವಾದ್ಯ ಉರಿಪೆರೆ ಆಪುಜಿ, ಆ ಉಡುಗನ್ ಸುರುಕು ಪಿದಾಯಿ ಕಡಪುಡ್ಲೆ ಪನ್ಪೆ.
ಉಡುಗೆ ವಾದ್ಯದಾಯೆ ಸೋತೆ ಪಂಡ ಯಾನ್ ಪೋಪೆ ಪನ್ಪೆ. ಕಡೆಕ್ ವಾದ್ಯದಾಯೆ ಸೋತ್ ದ್
ಆಯಗ್ ಕೈಮುಗಿಪೆ.
ಇನಿಕ್ಲಾ ವಾದ್ಯದಕಲ ಎದುರು ಪುಣ್ಕೆದಪುಳಿ, ಕುಕ್ಕುದ ಮುಡಿ ತಿನ್ಪಿನಕುಲು ಇತ್ತೆರ್ಡ ಅಕಲೆನ್ ಲಕ್ಕಾವೆರೆ
ಪನ್ಪೆರ್!

ನೀತಿ
 ದರ್ಪ ತರೆಕ್ ಅಡರ್ಂಡ ಜ್ಞಾನನ್‌ಲ ಬುದ್ದಿನ್‌ಲ ಮುಸುಕು ಮಲ್ಪುಂಡು.
ಬುದ್ಧಿಯ ಎದುರು ಶಕ್ತಿಲಪ್ರತಿಭೆಲ ಸೋಪುಂಡು.
ನಿಜವಾಯಿನ ಜಯ ಬಲಟತ್ತ್, ವಿವೇಕಡ್ ಉಪ್ಪುಂಡು. 


